
ЗАҢНАМАДА ТЕРМИННІҢ АТҚАРАТЫН РӨЛІ

Есенқұл Сафуани,
ҚР Заңнама институты 

Лингвистика орталығының 
НҚА және халықаралық шарттар жобаларына 

ғылыми лингвистикалық 
сараптама секторының 

жетекші ғылыми қызметкері

Әлия Кадирова,
ҚР Заңнама институты 

Лингвистика орталығының 
НҚА және халықаралық шарттар жобаларына 

ғылыми лингвистикалық 
сараптама секторының  

ғылыми қызметкері

Заңнамада терминдерді қалыптастырудың 
басты шарты – жан-жақты, терең ғылыми 
талдаудан өткен түсіндірме сөздіктер әзірлеу. 
Орыс тілінің түсіндірме сөздігін жасау жұмысы 
ХХ ғасырдың 20-шы жылдарында басталып, 
ол жұмысты құрастырушы әрі бас редактор 
ретінде орыс тіл білімінің белгілі маманы 
Дмитрий Николаевич Ушаков атқарды. Бұл 
зерттеу жұмысы заң шығару практикасымен 
бірге күні бүгінге дейін жалғасып келеді. Орыс 
тілін зерттеуші – лингвист ғалымдар Сергей 
Иванович Ожегов пен Наталья Юльевна 
Шведова «Толковый словарь русского языка» 
деген сөздігінде «Заң» деген сөзге мынадай 
анықтама береді: «Закон – не зависящий ни 
от чьей воли, объективно наличествующая 
непреложность, заданность, сложившаяся в 
процессе существования данного явления, его 
связей и отношений с окружающим миром. 
Законы природы. Законы движения планеты. 
Законы общественного развития. Законы 
рынка.» [1]. 

Яғни заң ешкімнің көңіл-күйіне де, сезіміне де, 
еркіне де бағынбайтын, қоғамдық қатынастарды 
реттеуде тек қана өзінің арналған функциясын 
атқаратын, күшті мен әлсізді теңестіретін 
бұлжымас қағида. Ал осы заңнамада терминнің 
атқаратын рөлі қандай? «Новый словарь 
иностранных слов» сөздігіне сүйенсек: «Термин 
(латынша – terminus – шек, шекара), Рим 
мифологиясында межелік белгілерді сақтаушы 

құдай.» [2]. Біз термин сөздерді қалыптастыруда 
көбінесе мағынасына қарай енгізе саламыз. 
Тіпті тәуелсіздігіміздің алғашқы жылдарында 
термин сөздердің бәрін орыс тілінің сөз қорынан 
алынған деп ұғынып, еліміз қандай тәуелсіз 
болса, біздің тіліміз де сондай тәуелсіз болуы 
керек, орысшаға байланып қалуға болмайды, 
ондай космополиттіктен алылатын кез келді 
деген шамшылдыққа ерік берген жағдайымыз 
аз болған жоқ. Мұндай тұжырым заң, ғылым 
тілімен айналыспағандардың көңіліне қонымды 
болды. 

Қазақтан шыққан ұлы лингвист, тоғыз 
жұрттың тілін білген ғұлама Құдайберген 
Жұбанов та термин жөнінде ой толғай келіп, 
кейбір термин сөздердің алғашқы мағынасына 
сай келмеуі де мүмкін екенін айтты. Тіл біліміне 
тереңірек үңілсек мұның нағыз ғылыми тұжырым 
екеніне көзіміз жетеді. Мысалы, атом деген 
сөзді күнделікті өмірімізде жиі қолданамыз. 
Ежелгі грек тілінен келген мағынасы химиялық 
элементтің қасиетін сақтайтын оның ұсақ бөлшегі 
– бөлінбейтін деген сөз. Ғылым дами келе оған 
мынадай түсінік беріледі: «Понятие об атоме как 
о наименьшей неделимой части материи было 
впервые сформулировано древнеиндийскими и 
древнегреческими философами (см.: атомизм). 
В XVII и XVIII веках химикам удалось 
экспериментально подтвердить эту идею, 
показав, что некоторые вещества не могут быть 
подвергнуты дальнейшему расщеплению на 

составляющие элементы с помощью химических 
методов. Однако в конце XIX – начале XX 
века физиками были открыты субатомные 
частицы и составная структура атома, и стало 
ясно, что атом в действительности не является 
неделимым. На международном съезде химиков 
в Карлсруэ (Германия) в 1860 году были приняты 
определения понятий молекулы и атома. Атом 
– наименьшая частица химического элемента, 
входящая в состав простых и сложных веществ» 
[3]. Атом осылай мың бөлек болып бөлінетін 
болса да ол термин ретінде сол алғашқы 
«бөлінбейтін» деген атауымен қалды.

Егемендіктің алғашқы күндерінен бастап 
«форма» деген терминді қазақша заңдарда 
«нысан» деп алдық. Тіл білімі институты 2005 
жылы шығарған Орысша – қазақша сөздікте 
де «форма – нысан; формалист – формалист; 
формальность – нысаншылдық; формализм – 
формализм, түршілдік; формат – пішім, тұрпат» 
[4] деп алынған. Ал баспасөзде объектіні нысан 
дейді. Ал «Қазақ әдеби тілінің түсіндірме 
сөздігінде: «Нысан – 1. Белгілі бір зат, бізден 
тыс өмір сүретін материалдық дүние; 2. Бір іс-
әрекеттің орны, мекеме, кәсіпорын, шаруашылық 
не қорғаныс мақсатындағы телім; 3. Белгілі бір 
іс-әрекет бағытталған не зерттеуге, бақылауға 
арналған зат, құбылыс». Дегенмен қазіргі кезде 
заңды іске асырушылар нысан деген сөзді форма 
деп түсінетін болды. Бірақ түбірі формадан 
шығатын терминдердің қазақша аталуы әртүрлі. 
Бұларға қатысты нормалар қалай орындалмақ? 

Баспасөзде «институциональный» термині 
«институттық» деп алынып жүр. Ал оның 
анықтамасында: «Понятие институционализма 
включает в себя два аспекта: «институции» 
– нормы, обычаи поведения в обществе, и 
«институты» – закрепление норм и обычаев в 
виде законов, организаций, учреждений.

Смысл институционального подхода состоит 
в том, чтобы не ограничиваться анализом 
экономических категорий и процессов в чистом 
виде, а включить в анализ институты, учитывать 
внеэкономические факторы.» [5] делінеді. Яғни 
бұл терминді «институттық» деп шолақ қайыру 
жөн болмайды. Термин жасауда негізгі терминге 
қазақы шапан жауып, «институционалдық» деп, 
өзіміздің төл сөзімізге айналдырған орынды 
болар еді. Бұл тек біз үшін ғана қажет әдіс емес, 
дүние жүзінің барлық тілдерінде ғасырлар бойы 
қолданылып келе жатқан әдіс. Советтік кезеңде 
біздің ғалымдарымыз, қазақ тілі өзбек және 
басқа орталық азия елдерінің тілдері сияқты 
араб, парсы сөздерімен былғанбаған, таза тіл 

дегенді санамызға сіңіріп келді. Бірақ сол кездің 
өзінде тіліміздегі сөздердің 15-20 пайызы араб, 
парсы тілінен келгенін айтпау керек болды ма, 
кім білсін?! Оның үсіне өзбектің «жұмхурият», 
«ихтисод» деп парсыдан алған сөздерін таза емес 
деп, өзіміздің «республика», «экономика» деп 
еуропадан алған сөздерді таза сөз деуге міндетті 
болдық па?

Біз заңдарда, әсіресе Республикалық бюджет 
кодексінде «кепіл», «кепілдік» терминдерін 
шатастыруға жол беріп жүрміз. Қазақстан 
Республикасының Бюджет кодексі 21-бабының 
3-тармағының төртінші абзацы (орысшасы): 
«Часть Национального фонда Республики 
Казахстан, используемая для осуществления 
стабилизационной функции, определяется 
в размере, необходимом для обеспечения 
гарантированного трансферта». Осы мәтіннің 
қазақшасы: «Қазақстан Республикасы Ұлттық 
қорының тұрақтандыру функциясын жүзеге 
асыру үшін пайдаланылатын бір бөлігі кепілдік 
берілген трансфертті қамтамасыз етуге 
қажетті мөлшерде айқындалады». Осы термин 
23-баптың 1-тармағының 1) тармақшасында: 
«кепілді трансферт», 49-баптың 4-тармағының 
2) тармақшасында «кепілдендірілген трансферт» 
[6]. Еліміздің жыл сайынғы Республикалық 
бюджет туралы Заңы мәтінінің өн бойында да 
осындай шатасушылыққа жол берілген.

Бұл тұрғыда айтпағымыз, «кепіл» және 
«кепілдік» деген терминдердің аражігін ажырата 
білу керек. Қазақ әдеби тілінің  сөздігіне сүйенсек, 
кепіл сөзі о баста араб тілінен қолөнерге қатысты 
түсінік ретінде енген. Ал қазіргі кезде заңнамада 
француздың «garant» терминінің мағынасымен: 
«Борышкер міндеттемені орындамаған 
жағдайда бұл міндеттеме кепілге берілетін 
мүліктің есебінен өтелетін несиелердің қанағат 
табу құқығы; міндеттемелердің орындалуын 
қамсыздандыру тәсілі» [7]. Бұл орайда 
заңдарымызда «кепіл», «кепілдік» терминдерінің 
шатастырылып, заңдардағы нормалардың 
орындалуын қиындатып жүргендігін 
айтқалы отырмыз. Бұл сөздің түбірі «кепіл» 
болғандықтан «гарантированный» сөзінің 
қазақшасын «кепілдендірілген» деп аударсақ, ол 
«кепілдік берілген» емес, «кепілмен қамтамасыз 
етілген (обеспеченный залогом)» деген, ал 
«кепілді» дегеніміз «кепілі бар (имеющий 
залог)» деген мағынаны береді. Орыс тіліндегі 
терминге сілтеме жасамай-ақ қазақ тілінде 
«кепіл салу», «кепілдік беру» деген сөздерді 
саралап қарасақ, олардың арасында аспан мен 
жерде айырмашылық бар. Термин өзінің дәл 

Из практики законотворчества на государственном языке

мағынасында берілмегендіктен орындаушы 
орысшасын оқымаса түсінбейді. 

Пікірімізді түйіндей келе, заңнама мәтінінде 
терминнің атқаратын рөлі ерекше екендігін 
қатаң ескеруге тиіспіз. Мағынасы келіп тұр ғой 
деп, күнделікті қоланылып жүрген қарапайым 
сөздерді енгізе салуға болмайды. Терминді терең 

зерттеу, нормативтік құжаттардың сан алуан 
контекстерінде қолдану арқылы енгізген жөн. 
Терминнің анық баламасы табылмайынша дүние 
жүзінің барлық тілдерінде қолданылып жүрген 
қалпында, қазақ тілінің транскрипциясымен 
орнықтырғанымыз дұрыс болады деп ойлаймыз.

Мақалада термин сөздердің әртүрлі қолданылуы заңдардың орындалуына нұқсан келтіретіндігіне 

болуы қажеттігі дәлелденген. 

Түйін сөздер: термин, терминнің баламасы, түсіндірме сөздіктер.

В статье приведены примеры, где разное применение слов терминов наносит урон исполнению 
законов, и авторы доказывают, что единообразное их применения должно быть неотъемлемым 
правилом в законотворческом процессе.

Ключевые слова: термин, равнозначность термина, толковые словари.

To the article examples are driven, where different application of words of terms inflicts a damage 
to execution of laws and authors prove that their uniform application must be an inalienable rule in a 
законотворческом process.

Keywords: term, equipollence of term, explanatory dictionaries.

